
謝文公啟

作者：蘇轍　北宋

本作品收錄於《欒城集/50》

伏念轍迂疏已甚，廢棄為宜，偶來宛丘，遂復三歲。留連寸祿，久已愧於古人；顧視當

塗，義無求於今日。方將圖宦遊於南土，即暇豫於鴒原，自屏遠方，少安愚分。比者伏

遇某官，厭倦樞政，偃息藩州，忘陋質之無堪，恃舊知而增氣。尺書自達，方懷冒進之

憂；奏牘上聞，遽辱見收之請。庠齋閑暇，既深便於冗材；德宇崇深，固足安於一介。

仰慚伯樂之顧，自知駑馬之姿。雖取信之無疑，猶恐難於必售。其為感激，難既敷陳。

此北宋作品在全世界都属于公有领域，因为作者逝世已经超过100年，且作品于1931年1

月1日之前出版。

